
Sexu-indarkerien Arreta Integraleko 

Zentroari buruzko informazioa 

 

1. Zer da gida hau? 

 

Gida honek Sexu-indarkerien Arreta Integraleko  

Zentroari buruzko informazioa du izena.  

Zentro honi SIAIZ ere deitzen zaio.  

 

Gida honetan SIAIZ-a zer den,  

zentro honetan zer egiten dugun  

eta sexu-indarkeriak zer diren  

azaltzen dizugu.  

 

Gida hau edozein sexu-indarkeriari buruzko  

laguntza behar duen  

edo etorkizunean behar dezakeen  

edozein pertsona edo erakunderi  

zuzenduta dago. 

 

Hau Sexu-indarkerien Arreta Integraleko  

Zentroaren logoa da.  

2. Zer dira sexu-indarkeriak 

 

Sexu-indarkeriak  

genero-indarkeria mota bat dira.  

Gizonak emakumearengan egiten duen  

botere-ekintza bat da. 

Gizonak emakume bat,  

emakumeak nahi izan gabe,  

sexu-harremanak izatera behartzen duenean da. 

 

Hau emakumeen eskubideen aurka doa.  

Emakumeek eskubidea dute 

askatasuna, berdintasuna eta duintasuna izateko.  

Duintasuna pertsona bat errespetuz tratatzea da. 

 

Sexu-indarkeria mota ezberdinak daude.  

Sexu-indarkeria guztiak gaizki daude  

eta legearekin zigortu daitezke.  

3. Zentroari buruzko informazioa 

Hemen Sexu-indarkerien Arreta Integraleko  

Zentroari buruzko informazioa  

aurkitu dezakeztu.  

 

Non dago zentroa? 

Sexu-indarkerien Arreta Integraleko Zentroa 

Iruñako Arrosadia auzoko  

Xavier Mina kalean dago, 4. zenbakian.  

 

Hemen zentroko eraikinaren eta sarrera nagusiaren 

argazki bat ikus dezakezu.   

 

Zein da zentroaren ordutegia?  

Zentro honetan emakumeak  

urteko egun guztietan  

eta eguneko edozen ordutan laguntzen ditugu.  

 

Nola kontaktatu dezakezu zentro honekin? 

Deitu 848 46 39 99 telefono zenbakira.   

 

Bidali WhatsApp bat 621 69 03 51 telefono zenbakira.  

 

Bidali mezu bat cavis@fundaciongizain.es helbidera.  

mailto:cavis@fundaciongizain.es

4. Zer da Sexu-indarkerien Arreta Integraleko Zentroa?  

Zentro hau Nafarroako Gobernuaren  

zerbitzu publiko bat da.  

Sexu-indarkerien biktimak izan diren  

16 urtetik gorako emakumeak  

laguntzen ditu.  

 

Sexu-indarkeria hauek 

gaur egun gertatutakoak  

edo iraganean gertatutakoak izan daitezke.  

 

Zentro horrek biktimaren senitartekoak  

eta inguruko pertsonak ere laguntzen ditu,  

adibidez, lagunak. 

 

Zentroari buruzko informazio garrantzitsua  

• Nahiz eta salaketarik ez jarri  

zentrora etor zaitezke.  

Adibidez, sexu-indarkeria jasan duzunean  

baina ez duzunean salatu.  

 

• Zentroa espazio seguru bat da,  

hau da, ondo babestuta egongo zara  

eta inork ez dizu kalterik egingo. 

 

• Konfidentziala da,  

hau da, ematen diguzun informazioa  

ez da zentrotik aterako.  

Esaten diguzuna ez diogu inori esango. 

5. Zein zerbitzu eskaintzen ditu zentroak?  

 

Sexu-indarkerien Arreta Integraleko Zentroan  

ondorengo zerbitzuak eskaintzen ditugu:  

➢ Arreta Integrala.  

Emakumeak haien bizitzako  

alderdi guztietan laguntzen ditugu.  

Adibidez, alderdi fisiko, psikologiko  

eta sozialean.  

 

➢ Prebentzioa.  

Gizarteari sexu-indarkeriak 

zer diren azaltzea da  

horrela hauek gerta ez daitezen saiatzeko.  

 

➢ Sentsibilizazioa.  

Sentsibilizazio-ekintzak egiten ditugu 

gizarteak sexu-indarkeriak zer diren jakin deza 

eta gizarteak gai hau pertsona guztien arazoa dela  

jakin deza.. 

 

➢ Informazioa eta arreta.  

Behar duten pertsona eta erakundeei  

zentroari buruzko  

eta beste baliabide batzuei buruzko  

informazioa ematen diegu. 

 

➢ Irisgarritasun unibertsala.  

Zentro hau pertsona guztientzako irisgarria da. 

 Aurrerago, zentroan  

zer irisgarritasun-neurri dauden azalduko dizugu. 

➢ Profesionalentzako aholkularitza eta prestakuntza.  

Beste zerbitzu edo erakunde batzuetako profesionalei  

sexu-indarkeriari buruzko aholkuak ematen dizkiegu.  

 

➢ Interpreteak eta kultura-bitartekaritza.  

Zentroan elkarrizketak 

hizkuntza batetik gaztelaniara  

itzultzen laguntzen duten interpreteak daude. 

 Adibidez, arabieratik gaztelaniara.  

Bitartekaritza kulturala egiten duten  

pertsonak ere daude,  

hau da, emakumearen hizkuntza ezagutzak  

eta kultura kontuan hartzen dute  

komunikatzen eta tramiteak egiten laguntzeko.   

6. Nolakoa da zentroko profesional taldea?   

Gure profesional taldeak  

prestakuntza eta esperientzia handia du  

sexu-indarkerien gaian.  

Profesional taldea honako hauek osatzen dute: 

• Abokatuak.  

• Psikologoak.  

• Gizarte-langileak. 

• Gizarte-hezitzaileak. 

 

 

7. Zentroko irisgarritasun neurriak 

 

Zentro honek irisgarritasun unibertsaleko neurriak ditu 

pertsona guztiek bere zerbitzuak  

erabili ahal izan dezaten.   

 

Entzumen-irisgarritasuna: 

➢ Eraikin onen argia eta akustika 

onak dira.  

➢ Indukzio-begizta finko eta eramangarri batzuk daude.  

Indukzio-begizta bat  

entzumen desgaitasuna duten pertsonei  

hobeto entzuten laguntzen dien  

tresna bat da. 

➢ Bideo-interpretazioko sistema bat dago  

zeinu-hizkuntzan. 

 Irisgarritasun kognitiboa:  

 

➢ Eraikinaren sarrerako atean  

NaviLens kode bat dago,  

informazioa Irakurketa Errazean duena. 

 

➢ Eraikinaren sarreran,  

Irakurketa Errazean dagoen  

zentroari buruzko informazioa dago. 

Irakurketa Errazak testuak  

ulertzen errazagoak egiten laguntzen du.  

 

➢ Eraikin barruan  

gelak aurkitzeko dauden seinaleak,  

adibidez, komunak edo bulegoak, 

ulertzeko errazak dira. 

Irisgarritasun fisikoa:  

 

➢ Eraikinetik gertu 2 aparkaleku daude  

mugikortasun urriko pertsonentzat.  

Aparkalekuak José María Jimeno Jurio kaleko  

18. zenbakian daude. 

 

 

 

 

 

 

 

 

➢ Arreta-mahaiak altuera bikoitza du  

gurpil-aulkia erabiltzen duten pertsonei  

arreta emateko. 

➢ Itxaroteko eremuek, bulegoek, ateek,  

pasiluek eta komunek neurri egokiak dituzte  

gurpil-aulkien erabiltzaileak erraz mugitu ahal izateko. 

Ikusmen irisgarritasuna:  

 

 

➢ Eraikinean kolore-kontraste handia dago  

zoruaren, hormen, ateen eta altzarien artean.  

Horrela, ikusmen txikia duten pertsonak  

zentrotik modu autonomoan, erosoan eta seguruan  

mugi daitezke. 

 

 

➢ Zentro barruko eta kanpoko seinaleek  

ikusmen irisgarritasuneko arauak betetzen dituzte,  

hau da, seinaleak diseinatzerakoan  

koloreak, letra mota, braillea  

eta altorreliebea kontuan hartu dira. 

 

➢ Zentroaren sarreran NaviLens kode bat dago  

zentroa kaletik aurkitzen  

eta inguruneari eta zentroari buruzko 

informazio garrantzitsua ezagutzen laguntzen duena. 

 

 

 

 

 

 

 

 

 

 

 



 

Página 14 de 18 

 

8. Sexu-indarkeriei buruzko informazio behiago  

 

Hemen sexu-indarkeriei buruzko  

informazio gehiago irakur dezakezu.  

Adibidez, zer gunetan gertatzen diren,  

zer sexu-indarkeria mota dauden  

edo legeak gai honi buruz zer dioen. 

 

Sexu-indarkeriak zein gunetan gertatzen dira?  

 

Emakume bat sexu-indarkeriaren  

biktima izan daiteke: 

➢ Espazio pribatuan,  

adibidez, bikotekidearen aldetik,  

senide baten aldetik edo lagun baten aldetik. 

 

➢ Espazio publikoan, 

adibidez, lankide baten aldetik, festa batean  

edo kaletik doanean. 

.  

Zein sexu-indarkeria mota daude?  

Sexu-indarkeria mota ezberdinak daude:  

➢ Sexu erasoak.  

Norbaitek zurekin  

zure baimenik gabe  

edozein motatako sexu-harreman bat duenean da,  

adibidez, bortxaketa bat.  

Erasotzaileak indarkeria edo mehatxuka erabiltzen ditu  

berak nahi duena lortzeko. 

 

➢ Sexu-jazarpena.  

Lanean, eskolan edo zerbitzuak ematen diren  

edozein lekutan  

norbaitek beste pertsona bati  

sexu-mesedeak eskatzen dizkionean  

eta biktima beldurtua, mehatxatua  

edo umiliatua sentiarazten duenean. 

Adibidez, zure nagusiak esaten dizunean  

musu bat ematen ez badiozu  

edo berarekin irteten ez bazara  

soldata jaitsiko dizula. 

 

➢  Norbait prostituzioa egitera behartzea.  

Beste pertsona bat 

bere borondatearen aurka 

prostituzioa egitera behartzea da.  

Prostituzioa diruaren truke  

sexu-harremana izatea da. 

➢ Onartu gabeko pornografia.  

Pertsona bat  

berak nahi izan gabe  

pornografia bideoak grabatzera behartzea da. 

Pornografia beste pertsona batzuek ikus dezaten  

eduki sexualeko bideoak grabatzea da. 

 

➢ Sexu-estortsioa.  

Xantaia mota bat da. 

Gizon batek emakume bat mehatxatzen du  

emakumeak gizonak nahi duena egiten ez badu 

bere bideo edo irudi pribatuak partekatuko dituela esanez 

Adibidez, emakumeak gizonarekin  

sexu-harremanik ez badu,  

gizonak emakumea biluzik dagoen irudi bat  

partekatzearekin mehatxu egiten du. 

 

➢  Mutilazio genital femeninoa.  

Neska eta emakumeei klitoria kentzea da,  

sexu-harremanak dituztenean 

plazerik sentitu ez dezaten. 

Klitoria emakumeen eta nesken  

zonalde intimoan dagoen organo bat da  

eta harreman sexualetan plazera sentitzeko balio du. 

➢ Behartutako ezkontza.  

Emakume bat gizon batekin ezkontzera behartzea da 

emakumeak ezkondu nahi ez duenean.  

➢ Sexu-esplotaziorako trata.  

Emakumeak edo neskatoak engainatuz  

bahitzea edo hartzea da,  

ondoren hainbat gauzatarako erabiltzeko, 

adibidez, prostituzioa egitera behartzeko. 

Zer dio legeak sexu-indarkeriei buruz?  

 

Espainian honako lege bat dago:  

10/2022 Lege Organikoa, irailaren 6koa, 

Sexu Askatasunaren Berme Integralari buruzkoa.  

 

Lege honek  

Sexu Indarkerietan Espezializatutako Arreta Zentroak 

egon behar direla dio.  

Zentro hauetan sexu-indarkeriaren biktima diren  

edo izan diren emakumeak laguntzen ditugu.  

 

 

9. Zer egin dezakezu webgune honetan  

arrastorik ez uzteko?  

Hau da Sexu-indarkerien Arreta Integralerako  

Zentroaren webgunea:  

Sexu-indarkerien Arreta Integralerako Zentroa 

Ez baduzu inork ikustea nahi  

zure ordenagailuan, telefono mugikorrean edo tabletan  

webgune hau kontsultatu duzula,  

webgunea bertatik desagertzea egin dezakezu.  

Hau arrastorik ez uztea da.  

Arrastorik ez uzteko  

sakatu goian eskuinaldean dagoen botoi gorria. 

Irten du izena. 

 

 

 

 

 

https://www.centrodeatencionintegralalasviolenciassexualesdenavarra.es/eu/hasiera

